
Pou Piblikasyon Imedya: 25/05/2022 GOUVENE KATHY HOCHUL

GOUVENE HOCHUL ANONSE 28.5 MILYON DOLA POU AMELYORASYON NAN
WOUT TRE ENPOTAN NAN HUDSON VALLEY

Gen yon pwojeé 17.5 milyon dola k ap fét kounye a la a pou resifase 11.5 mil nan I-
84 la nan Konte Putnam

Gen yon pwojé Lari Konplé 11 milyon dola ki fini nan Vilaj Sloatsburg

Pwojé yo amelyore sekirite ak fasilite deplasman nan Rejyon Vale Hudson nan

Jodi a, Gouvené Kathy Hochul te anonse 28.5 milyon dola amelyorasyon nan de (2)
otowout tré enpotan nan Vale Hudson nan ki pral fasilite deplasman, amelyore sekirite
ak aksesibilite pou otomobilis yo ak pyeton yo. Travay la gen ladan yon pwojé 17.5
milyon dola k ap fét kounye a la a pou resifase yon seksyon 11.5 mil nan Interstate 84,
apati de pasrel Bowen Road la nan Minisipalite Kent rive sou liy Eta Connecticut la nan
Minisipalite Southeast, Konte Putnam. Te gen travay ki te fini dényéman tou nan yon
pwoje "Complete Streets" (Lari Konple) 11 milyon dola sou yon pdsyon 2.2 mil nan
State Route 17 nan Vilaj Sloatsburg, Konte Rockland ki pral fé sa pi fasil pou pase nan
koridd anbalavil vilaj la epi favorize plis pyeton ak plis aktivite ekonomik.

"Nou pran angajman rebati enfrastrikti New York la e fé sa yon fason k ap ranfose
kominote yo, rasanble moun epi favorize vitalite ak kwasans ekonomik”, Gouvéne
Hochul te deklare. "Amelyorasyon sa yo nan Vale Hudson nan pral ede fé lari ak
otowout nou yo ofri plis sekirite e vin pi aksesib pou tout moun. Nou pral kontinye ofri
finansman pou pwoje ki pote transfomasyon tankou sa yo, ki esansyel pou revitalize
ekonomi nou an ak pou rebati New York pi byen pase anvan."

Gen amelyorasyon k ap fét nan Interstate 84 kounye ala a

Pwoje 1-84 la pral ranje platfom yo ak jwen beton yo pou ofri plis dirabilite epi pwolonje
lavi sifas wout yo. Anplis de sa, penti pou make sifas ki gen anpil vizibilite pral amelyore
reflektivite a 16 gen move tan. Travay apantaj pwojé a deja kbmanse e pavaj la pral
kodmanse an jiyé, apre travay drenaj ak jwen wout la. Y ap resifase ranp echanjé yo pou
Ludingtonville Road ak State Route 311, 312 ak 121 yo tou.

Annako ak inisyativ Chofé yo An Premye (Drivers First) Eta New York la, pwojé a pral
minimize enpak sou vwayajé yo. Operasyon pavaj yo pral féet ant 8 p.m. ak 6 a.m., e



gen yon vwa k ap rete ouve nan chak direksyon. Sikilasyon lannuit la ap detounen
pandan ranp la fémen. Pakin zon repo Stormville yo, nan direksyon lés ak lwés, ki se
aré ki popilé pou kamyon ak |0t veyikil komésyal yo, pral pave tou, sa k ap egzije yo
femen zon repo yo pandan lajounen pou yon ti tan. Pwojé a sipoze fini anvan finisman
ane 2022 a.

Finisman travay la nan State Route 17

State Route 17 se wout vwayaj prensipal ki pase nan Vilaj Sloatsburg, e amelyorasyon
yo nan ate prensipal la te kbmanse nan prentan 2020. Kom pwojé "Lari Konplé", yo te
planifye ak konsevwa travay State Route 17 nan pou konsidere sekirite, aksé fasil ak
fasilite deplasman pou itilizate wout la ki gen tout laj ak kapasite. Sa gen ladan timoun,
granmoun aje ak moun ki gen andikap. Yo te ajoute nouvo vwa pou vire agoch ak
konfigirasyon vwa, ansanm ak nouvo limye sikilasyon, pasaj pou pyeton, ranp pou
monte sou twotwa, ak drenaj, bo otowout la.

Anplis de sa, yo te enstale nouvo ranp pou pyeton monte sou twotwa ki respekte Lwa
pou Ameriken ki Andikape a (Americans with Disabilities Act) nan douz kafou nan zon
pwoje a. Yo te ranje twotwa ki te la deja yo tou bo korido a, e yo te enstale nouvo

twotwa sou bo lwés State Route 17 apati de Ledge Road rive sou liy Konte Orange la.

Yo te redui State Route 17 de kat vwa sikilasyon a de (2) nan séten pati nan pwojé a
pou ede jere flo sikilasyon an ak amelyore sekirite. Yo te ajoute nouvo siyal ak pasaj
pou pyeton nan kafou sa yo:

o Eagle Vvalley Road
e Municipal Plaza
e Seven Lakes Drive

Pwojé a te gen ladan tou yon vwa pou vire agoch nan Liberty Rock Road ak yon pasaj
pou pyeton nan mitan blok la nan direksyon sid. Nouvo pasaj pou pyeton an sou
kontwol yon limye sikilasyon ke pyeton yo dwe aktive, ki rele tou yon Siyal Baliz Ibrid
(Hybrid Beacon Signal, HAWK). Dispozitif kontwol sikilasyon sa a ofri pwoteksyon pou
pyeton k ap travése a, poutét li rete sikilasyon an le siyal la aktive.

Yo te pwoteje oswa re-mete peyizaj ki te la deja a avek menm espés yo pou amelyore
peyizaj lari estetik vilaj la. Sou demann manm kominote a, gen kat pyebwa ki devan
bibliyotek vilaj la yo te prezéve e yo te ajoute plis basen drenaj nan sistem yo te genyen
deja a.

Komisé Depatman Transpo a (Department of Transportation, DOT), Marie Therese
Dominguez, te deklare, "Nou konprann sa chofé k ap sévi ak otowout ant eta yo k ap
pase pa Eta New York bezwen nan zafé transpo, se poutét sa DOT ap kreye yon rezo
transpo pi rezistan epi ap jwenn fason dirab pou ogmante lonjevite ak dirabilite wout
nou yo, epi an menm tan pou f& ekonomi nou an, kominote lokal yo ak komés ant eta a
benefisye."



Senaté Eta a, Pete Harckham, te deklare, "Kenbe enfrastrikti enpotan, tankou wout ak
pon nou yo, dwe yon priyorite, antan n ap kontinye retabli ekonomi apre pandemi New
York la. Nouvo pwojé resifasaj otowout sa a nan Konte Putnam nesesé anpil e | ap bon
pou rezidan yo ak biznis lokal yo, epitou pou vizité nan zon nan ak komés ant etaa. M
apresye angajman solid Gouvené Hochul nan envesti nan sekirite transpo ak kwasans
ekonomi kontini nan New York."

Senateé Eta a, Sue Serino te deklare, "Envestisman nan enfrastrikti se yon bagay ki
esansyeél pou garanti sekirite ak kalite wout nou yo isit la nan Vale Hudson nan, se
poutet sa se te youn nan premye priyorite mwen yo depi lontan pandan mwen an
fonksyon an. Mwen remésye Gouvéné Hochul ak kolaboraté nou yo nan Depatman
TranspoO a déske yo lanse pwojé a e mwen pa ka tann pou mwen we li fini atan e nan
respe bidje a."

Manm Asanble Sandy Galef te deklare, "Nou tande elekté nouyo anpil sou zafé eta
wout nou yo. Sa toujou fé nou kontan anpil 1€ até prensipal nou yo jwenn finansman yo
bezwen an. Se egzanp yon pwojé nesese yo antreprann pou amelyore kondisyon yo ak
amelyore sekirite a pou otomobilis yo."

Manm Asanble Karl Brabenec te deklare, "Nou kontan anpil déske pwojé
amelyorasyon esansyeél sa a fini. Envestisman an nan enfrastrikti Sloatsburg la pral
séténman amelyore vitalite ekonomik la ak fé vanse renesans bél vilaj sa a!"

Sipévizé Minisipalite Ramapo, Michael Specht, te deklare, "Nou remésye Gouvéné
Hochul ak NYS DOT pou amelyorasyon 'Lari Konplé' yo nan Route 17 nan Minisipalite
Ramapo. Sloatsburg vin yon destinasyon dinamik pou restoran, magazen, pwonmnad
apye, ak aktivite kiltirel ak rekreyatif, e amelyorasyon sa a pral pouse kwasans
ekonomik la plis toujou epitou sekirite ak kalite lavi rezidan ak vizité nou yo."

Majistra Vilaj Sloatsburg la Peter Akey te deklare, "Vilaj Sloatsburg la kontan anpil,
anpil ak Pwojé Lari Konplé a e li apresye anpil travay di, devouman ak atansyon ekip
NYDOT a te genyen pou vilaj la. Pwojé sa a amelyore aksé sou koridd anbalavil nou an,
e kounye a kapab gen plis pyeton avek imedyatman plis aktivite ekonomik."

Otomobilis yo dwe sonje pou yo chanje vwa, si li posib san danje, oswa pou yo ralanti
anpil nenpot e yo rankontre veyikil sou bo wout la ki gen limyé wouj, blan, ble, jon
abriko oswa vét ki limen, sa gen ladan veyikil antretyen ak konstriksyon nan zon travay

yo.

Nou ankouraje otomobilis yo anpil pou yo kondui yon fason responsab nan zon travay
yo. Kontravansyon yo double I&€ gen eksé vités nan yon zon travay. Kondanasyon pou
de (2) oswa plis vyolasyon eksé vités nan yon zon travay kapab lakdz yo revoke lisans
chofé yon moun.



Pou jwenn dénye enfomasyon sou sikilasyon yo, rele 511, vizite www.511NY.org oswa
telechaje aplikasyon mobil gratis 511NY la.

Suiv DOT Eta New York la sou Twitter: @NYSDOT and @NYSDOTHYV. Jwenn
NYSDOT sou Facebook nan facebook.com/NYSDOT

Lot nouveél disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418

